
Inatsisartut Forretningsorden-iani § 36 imm. 1 tunngavigalugu Naalakkersuisunut
apeqquteqaatit makkua, Meeqqat Pisinnaatitaaffii pillugit FN-ip Isumaqatigiissusi-
aanut tunngasut apeqquteqaatiginiarpakka:

Meeqqat Pisinnaatitaaffii pillugit FN-ip Isumaqatigiissusiaata ukiunik 20-nngortor-
siornissaanut Naalakkersuisut malunnartitsiniarpat?
(Inatsisartunut ilaasortaq Anda Uldum, Demokraatit)

Tunngavilersuut:

Nunat avannarliit siunnersuisoqatigiiffianni, Nordisk Rad-imi, sulinera agqutigalugu paa-
sinikuuara, Meeqqgat Pisinnaatitaaffii pillugit FN-ip Isumagatigiissusiaata ukiunik 20-in-
ngortorsiornissaanut atatillugu nunani avannarlerni arlalinni assigiinngitsutigut malun-
nartitsisogarniartoq.

Meeqqat Pisinnaatitaaffii pillugit FN-ip Isumaqatigiissusiaa pisussaaffeqartitsivoq, Naa-
lakkersuisunilu Kalaallillu Nunaanni kommuneni meeqqganut inuusuttunullu politikkeqgar-
nermut ilanngunneqartussaallutik.

Nalunngilara Namminersornerulernerup nalaani, kiisalu kingusinnerusukkut Namminer-
sulivinnerup eqqunneqarnerani, nalliuttorsiortoqartillugu ullorsiortogartillugulu uteqgiat-
tumik, ilungersortumik aammalu ersarissumik malunnartitsisogarnissaanik pisariaqartit-
sisogarnera. Piffissap ingerlanerani ullorsiornerpassuit nalliuttorsiornerpassuillu misigini-
kuuagut, assersuutigalugu politiikerit ukiunik akunnaatsunik inuuissioraangata, taakkua
saniatigut Namminersornerulernerup eqqunneqarneranut atatillugu ullorsiornerit nalliut-
torsiornerillu arlallit, minnerunngitsumillu kingullertigut Namminersulivinnerup eqqun-
neqgarneranut atatillugu.

Politikkikkut soqutigaara paasissallugu, Naalakkersuisut taakkununnga assigusumik ili-
uuseqarnissaminnik takorluuinersut Meeqqgat Pisinnaatitaaffii pillugit Isumagatigiissitali-
ap ukiunik 20-inngortorsiornera malunnartinniarlugu, taamaalilluni isumaqatigiissitaliap
atuutsinneqarnera inuiagatigiinni kalaallini nukittorsarnegarnerusammat.

Taamatut oqaaseqarlunga kinguneqarluartumik akilluarneqarnissara qilanaaraara.

Postboks 164, 3900 Nuuk - Grgnland [Telefon +299 346281 [Telefax +299 346281 Owww.demokrat.gl - demokrat@greennet.gl



